
ER MWYN LLWYDDO MAE’N RHAID MENTRO!

RHAID GWNEUD CAMGYMERIAD ER MWYN DYSGU!

MEDDYLFRYD TWF 
Mae disgyblion Ysgol Dyffryn Conwy yn gweithio tuag at ddatblygu eu Meddylfryd Twf. Rydym yn dueddol 
ar brydiau i fod ofn ymgeisio neu deimlo nad yw rhywbeth arbennig yn naturiol i ni ei wneud ac o ganlyniad 
ni allwn lwyddo ynddo. Er enghraifft, 

“Allai ddim tynnu llun” neu “Dwi’n deall dim mewn Mathemateg.” 

Mae meddwl fel hyn yn feddylfryd caeedig, drwy feddwl fel hyn rydym yn atal ein hunain rhag datblygu. 
Rydym angen troi ein meddylfryd caeedig i fod yn feddylfryd twf. Er enghraifft  

“Mae’n mynd i gymryd amser i mi dynnu llun.”  
neu  

“Bydd angen i mi ddysgu o fy nghamgymeriadau mewn Mathemateg.”

Gyda Meddylfryd Twf rydym angen torri’r rhwystrau sydd yn ei atal a 
pheidio meddwl mewn ffordd gaeedig yn hytrach i ddyfalbarhau a 
chredu ynddon ein hunain, fel ein bod gydag amser yn llwyddo 

i gyrraedd ein nod.  

Pam bod hyn yn bwysig? 

Gydag arholiadau TGAU yn mynd yn 
fwy heriol a gyda mwy o gystadleuaeth 
yn y byd gwaith mae angen i ni sicrhau 
bod pobl ifanc y dyfodol gyda’r gallu i 

ddyfalbarhau ac i ddatrys problemau 
eu hunain, mi all troi ein meddylfryd i 

fod yn feddylfryd twf eu galluogi i 
wneud hynny.

Sut alla i fel rhiant helpu? 
Cefnogwch eich plentyn i gael meddylfryd twf drwy:
1) Eu hannog i ymgeisio eu gorau bob amser - er os nad ydynt 
yn llwyddo bob tro. 
2) I beidio â phoeni os ydynt yn gwneud camgymeriad - mae 
angen i ni wneud camgymeriadau er mwyn dysgu a datblygu 
ymhellach. 
3) Peidio â rhoi’r ffidil yn y to. Mae dysgu am gymryd amser ac 
amynedd.
4) I greu y gallant lwyddo i wneud un rhywbeth os ydynt yn 
dyfalbarhau. 






